
Gwasanaethau Byw â Chymorth a Chymorth Cymunedol 
Mirus – Rhanbarth Bae'r Gorllewin
Y math o ofal a ddarperir Gwasanaeth Cymorth Cartref

Darparwr Cofrestredig Mirus Cymru

Lleoedd cofrestredig 0

Iaith y gwasanaeth Saesneg

Arolygiad blaenorol Arolygiaeth Gofal 
Cymru  5 Ebrill 2022

Ydy'r gwasanaeth hwn yn hyrwyddo'r iaith 
Gymraeg a diwylliant Cymru?

Mae'r gwasanaeth hwn yn gweithio tuag at ddarparu 
'Cynnig Rhagweithiol' ar gyfer y Gymraeg ac mae'n 
gwneud cryn ymdrech i hyrwyddo'r defnydd o'r Gymraeg 
a diwylliant Cymru.

Crynodeb

Mae Mirus yn darparu cymorth i unigolion â diagnosis iechyd meddwl ac anableddau dysgu 
a chorfforol. Caiff gofal ei ddarparu i'r bobl yn eu cartrefi eu hunain, gan gynnwys lleoliadau 
byw â chymorth lle gellir darparu cymorth bob awr o'r dydd a'rnos.  Caiff gofal ei ddarparu 
gan staff parchus ac ystyrlon. Dywedodd y bobl a'u teuluoedd y gwnaethom siarad â nhw 
wrthym eu bod yn hapus â'r cymorth a gânt. 

Mae'r cymorth a ddarperir yn canolbwyntio ar rymuso ac adeiladu ar gryfderau i gyflawni 
canlyniadau personol. Mae gan y bobl ddewis a rheolaeth dros eu bywydau bob dydd a 
chânt eu hannog i fod mor annibynnol â phosibl. Mae'r cynlluniau personol yn adlewyrchu 
hyn a chânt eu llunio ar y cyd â'r bobl er mwyn sicrhau bod eu lleisiau a'u dymuniadau'n 
cael eu clywed. 

Mae tîm rheoli cryf a threfniadau llywodraethu effeithiol ar waith i fonitro'r gofal a'r cymorth a 
ddarperir. Mae'r staff gofal yn teimlo eu bod yn cael eu cefnogi a'u gwerthfawrogi. Mae 
llinellau cyfathrebu agored ym mhob rhan o'r gwasanaeth.



Llesiant  

Caiff y bobl eu cefnogi i gael cymaint o ddewis a rheolaeth â phosibl dros eu bywydau o 
ddydd i ddydd. Dywedodd un unigolyn wrthym mai'r elfen o ryddid oedd y peth gorau am ei 
amgylchiadau byw. Dengys y cofnodion fod y bobl a'u cynrychiolwyr yn cyfrannu at y 
broses o ddatblygu ac adolygu eu cynlluniau personol. Dywedodd aelod o deulu, “We talk 
things through together, they involve me in decisions”. Mae nodau yn cael eu gosod a'u 
hadolygu'n rheolaidd gan yr unigolion a chaiff cynlluniau eu llunio ar y ffordd i gefnogi'r bobl 
i gyflawni eu dyheadau. 

Gall y bobl leisio eu barn am yr unigolion sy'n darparu eu gofal a’u cymorth a'r ffordd y cânt 
eu darparu. Dywedodd un unigolyn wrthym gyda balchder ei fod wedi helpu i gyfweld â'r 
Prif Swyddog Gweithredol. Dywedodd unigolyn arall, “They’re a good team, the manager is 
very approachable. We speak to the manager to get things done”. 

Caiff y bobl eu hannog i fod yn weithgar yn eu cymuned leol. Dywedodd un unigolyn, “We 
do our own shopping, we go out when we want, some of us work”. Dywedodd unigolyn 
arall, “I use the bus a lot to go into town.” Gwelsom luniau o'r bobl yn cymryd rhan mewn 
digwyddiadau yn y gymuned leol ac mewn lleoliadau gwahanol. Caiff cyflawniadau eu 
dathlu a chynhelir noson wobrwyo yn flynyddol.

Mae'r gwasanaeth yn gweithio tuag at ddarparu'r Cynnig Rhagweithiol ar gyfer y Gymraeg: 
mae hyn yn golygu darparu gwasanaeth drwy gyfrwng y Gymraeg yn rhagweithiol i bobl, 
heb fod angen iddynt ofyn am hynny. Nid oes angen darparu cymorth uniaith Gymraeg ar 
hyn o bryd. Mae'r bobl yn cael eu parchu fel unigolion gan fod y rheolwr yn cydnabod 
pwysigrwydd iaith a diwylliant y bobl. Mae'r darparwr yn bwriadu cyfieithu rhai o'r dogfennau 
allweddol i'r Gymraeg. Defnyddir amrywiaeth o ddulliau cyfathrebu â'r bobl nad ydynt yn 
gallu cyfathrebu ar lafar. 

Mae'r staff gofal wedi meithrin cydberthnasau gwaith cadarnhaol ag unigolion a gwelsom 
enghreifftiau o ryngweithio cyfeillgar ag elfennau o dynnu coes a hiwmor rhyngddynt. 
Dangosodd yr unigolion na allant gyfleu eu dymuniadau a'u teimladau ar lafar eu bod yn 
ymddiried yn y staff gofal a'u bod yn gyfforddus yn eu cwmni. Mae iaith y corff ac ystumiau'r 
bobl yn dangos eu bod yn hapus ac yn gallu cyfathrebu drwy ddefnyddio amrywiaeth o 
ddulliau eraill. Dywedodd aelod o deulu, “I recently went away for a weekend and didn’t 
hear from her so that’s good, I know she was ok, safe and comfortable”. Dywedodd aelod 
arall o deulu, “He didn’t want to stay in the beginning but now he happily waves me off 
shouting bye. I find it hard to let go but the staff are great. It’s lovely to see that they 
(individuals) are all the same age, they get on”. Mae llinellau cyfathrebu agored. Dywedodd 
un perthynas wrthym, “I can get hold of them (staff) at any time”. 



Gofal a Chymorth 

Mae'r bobl y gwnaethom siarad â nhw yn fodlon ar y gofal a'r cymorth a roddir iddynt. Caiff 
y cynlluniau personol eu datblygu ar y cyd â'r bobl a/neu eu cynrychiolwyr gyda phwyslais 
ar hyrwyddo annibyniaeth a chyflawni canlyniadau cadarnhaol. Caiff y bobl eu grymuso i 
wneud pethau sydd o bwys iddynt ac i gael rheolaeth a dewis dros eu bywydau bob dydd. 
Gwelsom y bobl yn cael cymorth gyda sgiliau byw bob dydd, fel coginio swper. 

Mae'r cofnodion personol yn cynnwys ‘cylch cydberthynas’ er mwyn dangos i'r staff pwy 
sy'n bwysig i'r unigolion ac mae proffil un dudalen wedi cael ei ddatblygu'n ddiweddar yn 
crynhoi'r agweddau pwysicaf ar y cynllun gofal a chymorth. Mae hyn yn galluogi'r staff gofal 
i ddarparu'r gofal a'r cymorth cywir os ydynt yn aelodau o staff newydd neu'n cyflenwi 
absenoldebau salwch mewn lleoliad lle nad yw'r unigolion yn gyfarwydd iawn â nhw.

 

Caiff y cynlluniau personol eu hadolygu'n rheolaidd ac roedd y cofnodion a welsom yn 
dangos bod y bobl yn cael eu cynnwys yn llawn wrth eu hadolygu. Cadarnhawyd hyn gan y 
bobl y gwnaethom siarad â nhw a dywedwyd wrthym eu bod yn cael dewis lle y maent am 
gynnal eu hadolygiad a phwy yr hoffent fod yn bresennol. Dywedodd un unigolyn, “We can 
have it in a café if we want”, a dywedodd unigolyn arall, “They even ask us if we want any 
music to be played during the review”. 

Mae'r cofnodion dyddiol yn dangos bod y bobl yn cael eu cefnogi i gymryd rhan mewn 
amrywiaeth eang o weithgareddau, gan ddibynnu ar eu hanghenion gofal a chymorth a'u 
diddordebau. Mae lefelau annibyniaeth y bobl yn amrywio ac mae gan rai o'r bobl swyddi 
rhan amser. Mae'r darparwr yn hyrwyddo cyfraniad cymunedol a gwelsom luniau o'r nifer o 
brosiectau lleol sydd ar waith y mae'r bobl yn rhan ohonynt. Caiff cyflawniadau eu dathlu a 
chynhelir seremoni wobrwyo flynyddol i'r bobl sy'n cael eu cefnogi a'r staff. 

Mae'r asesiadau risg yn fanwl ac yn annog cymryd risgiau cadarnhaol wrth gadw'r bobl mor 
ddiogel â phosibl. Mae systemau recriwtio cadarn ar waith er mwyn sicrhau bod y staff gofal 
yn meddu ar y wybodaeth, y sgiliau a'r cymeriad gofynnol i ymgymryd â'u rolau. Caiff 
hyfforddiant gorfodol a hyfforddiant penodol ychwanegol yn unol ag anghenion cymorth y 
bobl eu darparu ac maent yn cynnwys hyfforddiant ar ddiogelu. Mae'r staff gofal y 
gwnaethom siarad â nhw yn deall eu cyfrifoldebau os bydd ganddynt unrhyw bryderon ac ni 
fyddent yn oedi cyn gweithredu i ddiogelu'r rhai y maent yn eu cefnogi. 



Gwelsom fod polisïau a gweithdrefnau meddyginiaeth diogel ar waith. Mae'r trefniadau 
monitro ansawdd wedi nodi bod angen gwella nifer y staff sydd wedi cwblhau'r hyfforddiant 
ar feddyginiaeth ac mae'r gwasanaeth yn mynd i'r afael â hyn. Caiff cofnodion manwl eu 
cadw pan fydd meddyginiaeth ychwanegol yn cael ei rhoi ar sail ‘pro re nata’ (PRN), neu 
‘pan fo angen’ i fonitro ei heffeithiolrwydd ar unigolyn. 



Arweinyddiaeth a Rheolaeth

Mae'r Unigolyn Cyfrifol a'r rheolwr ardal yn goruchwylio'r gwasanaeth yn dda ac mae 
adroddiadau'r Unigolyn Cyfrifol yn nodi bod y systemau archwilio a monitro sydd ar waith yn 
dangos yr hyn sy'n gweithio'n dda a lle mae angen gwneud gwelliannau. Ymgynghorir â'r 
bobl, eu cynrychiolwyr a'r staff ac maent yn cael y cyfle i fynegi eu barn ar y gwasanaeth a 
ddarperir. Mae'r darparwr yn mynd ati'n barhaus i ddatblygu a gwella'r gwasanaeth a'r 
canlyniadau i'r bobl. Mae ethos cryf o rymuso'r bobl i fod mor annibynnol â phosibl ac mae 
gwerthoedd y gwasanaeth, sef ‘Gyda'n gilydd, parchus, cyfrifol, grymuso a dewr’ yn amlwg 
yn y tîm o staff sy'n arwain at ganlyniadau cadarnhaol i'r rhan fwyaf o bobl. Mae rhai 
problemau wedi codi o ran y rheolwr yn un o'r lleoliadau tai â chymorth yn ddiweddar. Mae'r 
gwasanaeth yn mynd i'r afael â hyn gan ddefnyddio cynllun gweithredu gwaith manwl a 
chymorth gan yr Awdurdod Lleol. Mae rheolwr newydd wedi dechrau ar ei swydd ac yn cael 
cymorth gan aelodau eraill o'r uwch-staff a'r Unigolyn Cyfrifol er mwyn sicrhau bod y bobl 
sy'n cael eu cefnogi yn cyflawni canlyniadau da. Mae'r Unigolyn Cyfrifol yn monitro'r 
cynnydd a wneir yn ofalus.  

Yn ystod yr arolygiad, roedd y staff yn canmol y rheolwyr ac yn teimlo eu bod yn cael eu 
cefnogi'n dda a'u gwerthfawrogi ar y cyfan. Roedd y sylwadau yn cynnwys, “I love this 
place, it’s a nice atmosphere and there are opportunities to develop people”. “Managers 
listen to you”. Mae'r staff yn cael sesiynau goruchwylio un i un rheolaidd a chanllawiau 
anffurfiol pan fo angen. Caiff cryfderau unigol eu nodi yn ogystal â chyfleoedd hyfforddiant a 
meysydd i'w datblygu ymhellach. Mae cyfleoedd ar gael i'r staff ddatblygu o fewn y cwmni 
ac mae rhai aelodau o'r staff wedi cael budd o'r rhaglen datblygu rheolwyr ac wedi cael eu 
penodi i uwch-rolau. Dywedodd un aelod o'r staff, “It’s a good company, so supportive. 
They have taught me everything I need to know”. Mae hyfforddiant gorfodol y mwyafrif o'r 
staff yn gyfredol. Mae hyfforddiant penodol ychwanegol yn cael ei ddarparu yn unol ag 
anghenion gofal a chymorth iechyd y bobl.

Mae'r rheolwyr yn hyrwyddo diogelwch a llesiant y bobl a dilynir y polisïau a'r gweithdrefnau 
pan fo pryderon yn cael eu codi. Mae gan y darparwr gysylltiadau cryf â'r tîm diogelu lleol a 
bydd yn dilyn y cyngor a'r canllawiau a ddarperir ganddo yn unol â'r polisi a'r weithdrefn. 
Mae Arolygiaeth Gofal Cymru (AGC) yn cael gwybod am unrhyw bryderon o'r fath a gwneir 
hyn mewn modd amserol fel arfer. Ar y cyfan, mae'r cofnodion gofal a'r cofnodion dyddiol 
yn fanwl ac yn gyson. Dywedodd yr Unigolyn Cyfrifol wrthym ei fod wrthi'n canolbwyntio ar 
sicrhau bod pob aelod o'r staff yn cwblhau ac yn llofnodi'r cofnodion yn gywir a sicrhau bod 
cysondeb ym mhob rhan o'r gwasanaeth. Gwnaethom edrych ar nifer o'r polisïau allweddol 
a gwelsom eu bod yn gyfredol ac wedi'u hadolygu rheolaidd. 



Rydym yn ymateb i achosion o ddiffyg cydymffurfio â rheoliadau pan gaiff canlyniadau 
gwael i bobl, a/neu risg i lesiant pobl eu nodi drwy gyhoeddi Hysbysiad(au) Gweithredu â 
Blaenoriaeth. 

Rhaid i'r darparwr gymryd camau ar unwaith i ymdrin â hyn a gwneud gwelliannau. Os bydd 
darparwyr yn methu â chymryd camau gweithredu â blaenoriaeth erbyn y dyddiad targed, 
gallwn uwchgyfeirio'r mater at Banel Gwella a Gorfodi. 

Hysbysiad(au) Gweithredu â Blaenoriaeth

Rheoliad Crynodeb Statws
Dd/G Ni nodwyd unrhyw achosion o ddiffyg cydymffurfio o'r 

math hwn yn yr arolygiad hwn
Dd/G

Lle byddwn yn canfod achosion o ddiffyg cydymffurfio â rheoliadau ond na chaiff unrhyw 
risg uniongyrchol na sylweddol i'r bobl sy'n defnyddio'r gwasanaeth ei nodi, byddwn yn 
tynnu sylw atynt fel Meysydd i'w Gwella. 

Byddwn yn disgwyl i'r darparwr gymryd camau i unioni'r achos a byddwn yn ei ystyried eto 
yn yr arolygiad nesaf. Lle bydd  y darparwr wedi methu â gwneud y gwelliannau 
angenrheidiol, byddwn yn uwchgyfeirio'r mater drwy gyhoeddi Hysbysiad Gweithredu â 
Blaenoriaeth.

Crynodeb o'r Achos o Ddiffyg Cydymffurfio

Statws Ystyr pob un 

Newydd Nodwyd yr achos hwn o ddiffyg cydymffurfio yn yr arolygiad hwn.

Adolygwyd Adolygwyd cydymffurfiaeth yn ystod yr arolygiad hwn ond ni lwyddwyd 
i'w chyflawni. Mae'r dyddiad targed ar gyfer cydymffurfio yn y dyfodol a 
chaiff ei brofi yn ystod yr arolygiad nesaf.

Heb Gyflawni Profwyd cydymffurfiaeth yn ystod yr arolygiad hwn ond ni lwyddwyd i'w 
chyflawni. 

Cyflawnwyd Profwyd cydymffurfiaeth yn ystod yr arolygiad hwn a llwyddwyd i'w 
chyflawni.



Maes i'w Wella/Meysydd i'w Gwella 

Rheoliad Crynodeb Statws
Dd/G Ni nodwyd unrhyw achosion o ddiffyg cydymffurfio 

o'r math hwn yn yr arolygiad hwn
Dd/G



A oedd yr adroddiad hwn yn ddefnyddiol?

Rydym am glywed eich barn a'ch profiadau o ddarllen ein hadroddiadau arolygu. Bydd hyn 
yn ein helpu i ddeall a yw ein hadroddiadau yn rhoi gwybodaeth glir a gwerthfawr i chi.

I rannu eich barn ar ein hadroddiadau, dilynwch y ddolen isod i gwblhau arolwg byr: 

 Arolwg adroddiadau arolygu

Os hoffech roi adborth cyffredinol ar wasanaeth, ewch i'n tudalen Arolygon adborth. 

Dyddiad Cyhoeddi 23/01/2024

https://www.careinspectorate.wales/Inspection-report-survey
https://www.arolygiaethgofal.cymru/arolygon-adborth

